
 

11. januar 2019 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka. 

Naalakkersuisunut apeqqut:  

1. Nunatta kujataani UNESCO-qarfinni, buffer zone-inilu aatitassaqarneranik 
misissueqqissaarnissamut qassit kikkullu akuersissuteqarpat ? 

2. Misissueqqaarnissamut akuersissutilinni qassit piiaanissamik qinnuteqarsimappat ? 
3. Misissueqqaarnissamut akuersissutilinni pimoorullugu misissuisoqarnersoq kikkunnit  

naalakkersuisoqarfimmiit qanoq nakkutigineqarpa ?  
4. Misissueqqaarnissamut akuersissutilinnit, misissuinissamut sivitsuinissamik 

qinnuteqartoqaqqikkaagat suut nalilersuutigineqartarpat?  
5. Qinnuteqaatinik pigisaqartut misissueqqaarnerminnik suliaqarsimanngikkaluarlutik 

pilersaarutiminnilluunniit pisortanut ilisimatitssutaasimasunik 
naammassinnissimanngikaluarlutik qinnuteqaatiminnik sivitsuinissamut qinnuteqarpata 
pissutsit suut tunngavigalugit sivitsuinissamut qinnuteqaataat akuerineqarsinnaappat?  

6. Nunatta kujataani UNESCO-qarfinni, buffer zone-qarfinnilu misissuinissamut 
akuersissutillit Nunatta karsianut qanoq isaatitsissutaappat, 2015-imiit 2018-mut? 

7. Naalakkersuisut Nunatta kujataani Unesco-qarfimmut tunngasumik allamik 
paasissutissaateqarpat? 

 
(Inatsisartuni ilaasortaq Stine Egede, Inuit Ataqatigiit) 
 
Tunngavilersuut 
 
2017-mi aasaanerani Unesco kingornutassiat allattorsimaffiannut piffiit tallimanik Kommune Kujallermi 

ilannguttitsivoq. Tamanna isumalluarfigineqaqaaq ukiorpaalussuimmi atorlugit suliaq ingerlasimasoq 

neqitalerneqarmat. 

Nalunngisatsitullu aamma Kommune Kujalleq aatitassanik soqutiginnittunit misissuiffigissallugu 

pilerigineqartut ilagaaq. 

Paaserusunnartorli aana, Naalakkersuisut qanoq iliulersaarnersut kingornutassiaqarfiit iluinni, taakkulu 

ungataani “akunnequtini” (bufferzone)-it iluinni misissuiffigissallugit qinnuteqarfiginikuni, kisiannili 

atorneqanngituni, qinnuteqaqqinnermi, tassa sivitsuiniarnermi akuersissanerlutik. 

 

Apeqqutitta ullut suliffiusut qulit qaangiutsinnagit akineqarnissaat kissaatigaara. 


